
 

Pou Piblikasyon Imedya: 06/10/2016 GOUVÈNÈ ANDREW M. CUOMO 
Eta New York | Chanm Ekzekitif 
Andrew M. Cuomo | Gouvènè 

 
GOUVÈNÈ CUOMO ANONSE 6.7 MILYON DOLA PWOJÈ AMENAJMAN SOU 

OTOWOUT NAN CHEEKTOWAGA 
 

Pwojè a pral Amelyore Sekirite ak Sikilasyon epi Redwi Bri nan Zòn ki gen anpil 
Blokis sou I-90 yo 

 
Jodi a, Gouvènè Andrew M. Cuomo te anonse yon pwojè 6.7 milyon dola sou Otowout 
Eta New York la (I-90) nan Cheektowaga. Pwojè ektansyon liy oksilyè ak mi baryè pou 
redwi bri a pral amelyore sekirite ak sikilasyon nan yon zòn ki tradisyonèlman genyen 
anpil blokis avèk 116 800 veyikil an mwayèn k ap sikile chak jou. Pwojè sa a programe 
pou yo fini l an otòn 2017. 
 
Gouvènè Cuomo te di: “Amenajman sa yo pral founi yon eksperyans amelyore, senp 
epi mwens blokis pou anpil milye otomobilis nan Rejyon Lwès New York la yo ki konte 
sou Otowout sa a. Konfòmeman ak Inisyativ Drivers First la, pwojè a pral minimize 
entèripsyon sikilasyon an epi asire sekirite ak efikasite maksimòm pandan peryòd 
konstriksyon an.” 
 
Dirèktè Jeneral Enterim Administrasyon Otowout (Thruway Authority) la Bill 
Finch te di: “Administrasyon Otowout la devwe l pou l asire yo reyenvesti lajan peyaj yo 
sajman nan enfrastrikti nou an yo, epi pwojè sa a nan Cheektowaga reflete angajman 
sa a. Lè yo ajoute ekstansyon liy oksilyè yo sou Otowout la ant sòti 51 ak 50A sa pral 
ede soulaje blokis zòn sa a genyen depi ane resan yo, epi sa pral kreye pi bon 
sikilasyon tank pou rezidan tankou pou vizitè yo.” 
 
Travay preliminè yo te kòmanse mwa sa a lè yo te koupe touf zèb ak pye bwa ki akote 
liy pwopriyete Otowout la yo ki sitiye ant sòti 51 ak 50A. Pwojè a pral mande pou yo 
travay lajounen ak lanwit sou Otowout la nan toude direksyon yo ant sòti 51 (Buffalo - 
Airport-NY Route 33) ak Sòti 50A (Cleveland Drive Eastbound Exit-Westbound Entry) 
pandan otòn sa a. Pwojè a pral elimine kote liy yo fizyone a (“lane drop”), ki fòse 
sikilasyon pou fizyone agoch, epi fizyone ankò adwat si yo pral sòti ale Cleveland Drive 
oswa I-290 lwès, epi konstwi yon nouvo liy oksilyè ak bretèl aksè. Ansanm ak 
amenajman wout la yo, otomobilis yo ka atann yo pou yo wè yon nouvo baryè kloti pou 
redwi bri ki pral soti depi lès rive lwès ant sòti 51 ak 50A. 
 
Senatè Tim Kennedy te di: “Pwojè sa a pral soulaje blokis la, pandan l ap founi 
soulajman pou rezidan ki abite toupre yo avèk enstalasyon nouvo mi baryè pou redwi 
bri sa a. Se yon benefis pou chofè yo, epi se yon benefis pou rezidan lokal 



Cheektowaga yo, epi mwen vle remèsye Gouvènè Cuomo ak Administrasyon Otowout 
la pou atansyon yo prete a seksyon Otowout sa a ki konn gen anpil blokis. Sa a se jis 
yon lòt egzanp ankò pou montre Eta New York la ap kontinye angajman l pran pou 
antreteni ak amelyore enfrastrikti yo.” 
 
Egzekitif Konte Erie a, Mark C. Poloncarz te di: “Amelyorasyon nan enfrastrikti nou 
yo ap kontinye fèt toupatou atravè Konte Erie a epi pwojè sa a se yon lòt efò ankò ki 
pral amelyore alafwa eksperyans otomobilis yo ak rezidan yo. Sa se yon envestisman ki 
byen panse ki pral amelyore kalite vi rezidan Cheektowaga yo ki abite toupre Otowout 
la epi sa pral ede fasilite trajè chofè yo tou.” 
 
Sipèvizè Cheektowaga, Diane Benczkowski te di: “Mwen aplodi Administrasyon 
Otowout Eta New York la paske l ap enstale yon baryè pou redwi bri sou tou de bò I-90 
a ant Wout 33 ak Cleveland Drive la. I-90 se yon pòtay majè nan antre Cheektowaga ak 
zòn metwopolitèn Buffalo a, men nou bezwen asire nou pran an konsiderasyon kalite vi 
rezidan sa yo ki abite bò Otowout la tou. Avèk Pwojè sa a, chofè sou I-90 yo pral 
resevwa plis soulajman yo byen bezwen lè gen blokis epi rezidan ki abite bò kote 
Otowout la yo pral resevwa lapè nan tèt yo merite. Se yon sitiyasyon ganyan-ganyan 
pou tout pati ki konsène yo.” 
 
Administrasyon Otowout Eta New York la swiv analiz sou bri federal ak leta te fè yo ak 
règleman ak politik sou rediksyon bri yo, epi nan konsa, pòsyon ekstansyon liy pwojè sa 
a te mande yo fè analiz pou bri sikilasyon lakoz tou. Yo te fè yon reyinyon 
sansibilizasyon popilasyon an, an fevriye 2016 la pou yo te ka tande kòmantè rezidan ki 
pral benefisye de baryè pou redwi bri a yo, epi majorite rezidan sa yo sipòte 
enstalasyon pou yon baryè pou redwi bri yo te pwopoze pou zòn nan. 
 
Yo pral konplete pwojè a annakò ak egzijans Inisyativ Drivers First Gouvènè Cuomo a, 
ki priyorize konfò otomobilis yo epi asire chofè yo gen mwens entèripsyon posib pandan 
pwojè k ap fèt sou otowout ak pon toupatou atravè eta yo. 

